
к уль тур а  / На маю думку.
Кампаратывізмам называ- 

юць метад параўнальнага вы- 
вучэння сувязей паміж рознымі 
відамі мастацтваў, знаходжанне 
пэўных паралелей у разнастай- 
ных мастацкіх з'явах і аднача- 
сова адрозненняў паміж імі. 
Патрэбу ў спецыялістах, якія ва- 
лодаюць такой метадалогіяй, 
прадыктавала сама практыка 
развіцця сучаснага мастацтва, 
якое імкнецца да сінтэзу, пры- 
чым іншага кшталту, чым гэта 
было раней. Сучасныя творы ўсё 
часцей нематыма аналізаваць 
з пункту гледжання заканамер- 
насцей толькі аднаго віду мас
тацтва. Звярніце ўвагу: у беларус- 
кіх жывапісцаў з'яўляецца шмат 
выяў музычных інструментаў, 
музыка —  наадварот, імкнецца 
да колеравых супастаўленняў. 
Даследчыкі адзначаюць, што 
масгацтву XX стагоддзя ўвогуле 
ўласцівая музычнасць, якая вы- 
яўляецца ў плаўнасці ліній, тон- 
кай колеравай нюансіроўцы. А 
колькі скрыжаванняў у формах і 
жанрах! У музыцы, да прыкладу, 
шырока выкарыстоўваецца та- 
кі жанр выяўленчага мастацтва, 
як партрэт. А  ў жывапіс праніка- 
юць рысы сюіты, варыяцыйнага 
выкладання, сімфанічнага мыс- 
лення. Класічны прыклад такіх

Нягледзячы на сваю навізну, 
кампаратывістыка насамрэч мае 
глыбокія гістарычныя карані. 
Традыцыя сродкамі адных відаў 
мастацтваў вывучаць іншыя ідзе 
ад Арыстоцеля, Піфагора. Але 
неабходнасць грунтоўнай тэарэ- 
тычнай распрацоўкі гэтай галіны, 
патрэба ў фарміраванні суцэль- 
нага навуковага кірунку былі рэ- 
альна аонсаваны дзесьці ў сярэ- 
дзіне 1990-х. Так што беларускія 
навукоўцы займаюць тут адну з 
перадавых пазіцый. Школа кам- 
паратыўнага мастацтвазнаўства, 
што склалася ў нашай навучаль- 
най установе і, шырэй, у краіне, 
атрымала шырокае замежнае 
прызнанне. У  нас вучацца шмат 
іншаземцаў. Асабліва плённае 
партнёрства звязвае нас з адука- 
цыйнымі ўстановамі Кітая, для

кандыдатаў навук.

і выпускнікоў, дык нейкіх асобных 
пасад, якія наўпрост адпавядалі б 
гэтай спецыяльнасці, няма. Пры 
размеркаванні маладых спе- 
цыялістаў звычайна ўлічваюцца 
асабістыя схільнасці. Групы кам- 
паратыўных мастацтвазнаўцаў 
невялікія —  па пяць-сем чалавек. 
Практычна ў кожнага з іх за пля- 
чыма не проста школьны атэстат, 
а дыплом аб заканчэнні нейкага 
профільнага каледжа: музычна
га, мастацкага. Зразумела, у такіх 
выхаванцаў веды ў раней абра- 
най імі галіне больш глыбінныя 
і шырокія. Адпаведна, яны пра- 
цягваюць іх развіваць, узбагачаць 
вопытам, назапашаным у іншых 
відах мастацтва.

Кожны прыходзіць да кам- 
паратывістыкі па-свойму. Я, да

прыкладу, у свой час атрымала 
прафесійную музычную адука- 
цыю, але з дзяцінства, будучы 
дачкой народнага мастака Бе- 
ларусі Паўла Масленікава, была 
звязана з жывапісам. Да таго ж у 
маім тагачасным сямейным ася- 
родку былі прадстаўнікі не толькі 
музыкі і жывапісу, але і тэатра. 
Міжволі ўзнікалі паміж імі пара- 
ўнанні.

У іншых —  свой шлях да кам- 
паратывістыкі. Таму пры выбары 
месца працы звычайна адштур- 
хоўваюцца ад той мастацкай 
сферы, якая ім бліюй, якой яны 
прысвяцілі больш гадоў. Многія 
размяркоўваюцца ў музеі, вядуць 
даследаванні. Некаторыя пасля 
завяршэння вучобы (а ў нас ёсць 
і адпаведная аспірантура) займа- 
юцца выкладчыцкай дзейнасцю і, 
такім чынам, працягваюць закла- 
дзеныя традыцыі, умацоўваюць 
навуковую школу. А  галоўнае —  
жывуць у мастацтве. I мастацтва 
знаходзіць у іх асобах сваіх да- 
следчыкаў, аналітыкаў, рэцэнзен- 
таў. Нам ёсцьчым ганарыцца!..

